
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jenfasizza l-fatt li l-UE għandha tuża l-poter ta' persważjoni tagħha u tippromwovi u 
tikkonsolida aktar il-valuri tal-libertà, id-demokrazija, ir-rispett għad-drittijiet tal-bniedem 
u l-prinċipji tal-istat ta' dritt u l-governanza tajba li hija msejsa fuqhom, permezz tad-
djalogu politiku u l-kooperazzjoni ma' pajjiżi terzi;

2. Jistieden lill-Kummissjoni ssaħħaħ l-istrument għall-promozzjoni tad-demokrazija u d-
drittijiet tal-bniedem fid-dinja kollha biex tappoġġa r-riformi demokratiċi u l-governanza, 
tindirizza b'mod partikolari l-organizzazzjonijiet ibbażati fil-komunità u ssaħħaħ il-
missjonijiet ta' osservazzjoni elettorali u l-attivitajiet ta' osservazzjoni elettorali tas-soċjetà 
ċivili lokali;

3. Ifakkar li l-bini ta' pedamenti demokratiċi leġittimi u tas-soċjetà ċivili huwa proċess li 
jieħu żmien twil u li jirrikjedi appoġġ intern, reġjonali u internazzjonali;

4. Ifakkar li l-UE għandha titlob li l-gvernijiet sħab li jibbenefikaw minn assistenza għall-
iżvilupp ikunu impenjati serjament biex joħolqu demokraziji stabbli u ġenwini li 
jirrispettaw id-drittijiet tal-bniedem minbarra li jkollhom ekonomiji li jiffunzjonaw tajjeb; 
il-finanzjament tal-UE b'mod partikolari għandu jkun immonitorjat u għandhom jintalbu 
riżultati tanġibbli minn reġimi oppressivi li ma jissodisfawx l-impenji internazzjonali 
tagħhom;

5. Jenfasizza l-importanza li jiġu inkoraġġiti stampa u midja ħielsa u indipendenti, li huma 
atturi kruċjali għall-preservazzjoni tal-istat ta' dritt u għall-ġlieda kontra l-prattiki korrotti;

6. Jenfasizza l-importanza tal-klawsoli tad-drittijiet tal-bniedem u mekkaniżmi effettivi ta’ 
riżoluzzjoni tat-tilwimiet fil-politiki tal-kummerċ, is-sħubijiet u l-ftehimiet kummerċjali 
bejn l-UE u pajjiżi terzi;

7. Jiddispjaċih li l-Politika Ewropea ta' Viċinat tat riżultati mħallta fil-passat f'termini tal-
ħolqien ta' strutturi demokratiċi dejjiema u żvilupp ekonomiku, peress lil r-riformi wasslu 
għal bidliet kosmetiċi aktar milli fundamentali; jenfasizza l-ħtieġa li wieħed jitgħallem 
mill-iżbalji politiċi tal-passat u li japplika approċċ ġdid li jkun allinjat mar-rispett għad-
drittijiet tal-bniedem u l-appoġġ għall-governanza demokratika.


